
Ղեկավարվելով «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 3-րդ մասի և Հայաստանի Հանրապետության քաղաքացիական օրենսգրքի 609-րդ հոդվածի պահանջներով` Հայաստանի Հանրապետության կառավարությունը ո ր ո շ ո ւ մ է.
1.Թույլատրել Հայաստանի Հանրապետության առողջապահության նախարարության «Դատաբժշկական Գիտագործնական Կենտրոն» պետական ոչ առևտրային կազմակերպությանն իրեն անհա​տույց և անժամկետ օգտագործման իրավունքով ամրացված` Երևան քաղաքի Մ. Հերացու փողոց 5/1 հասցեում գտնվող շենքից 1050.5 ՀՀ դրամ սկզբնական արժեքով 12.45 քառ. մետր ընդհանուր մակերեսով տարածքը 10 տարի ժամկետով վարձակալության հանձնել «Անուբիս» սահմա​նափակ պատասխանատվությամբ ընկերությանը: 

2. Սահմանել, որ՝
1) վարձակալության տրամադրվող տարածքի ամսեկան վարձավճարը՝ հաշվարկված Հայաստանի Հանրապետության կառավարության 2001 թվականի փետրվարի 22-ի «Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված /ամրացված/ գույքի վարձակալության կարգը հաստատելու մասին» թիվ 125 որոշմամբ սահմանված կարգով, կազմում է  20 000 ՀՀ դրամ.

2) վարձակալությունից գոյացած վարձավճարներն ուղղվում են Հայաստանի Հանրապետության պետական բյուջե.

3. Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշումն ուժի մեջ մտնելուց հետո երկամսյա ժամկետում ապահովել «Դատաբժշկական Գիտագործնական Կենտրոն» պետական ոչ առևտրային կազմակերպության և «Անուբիս» սահմանափակ պատասխանատվությամբ ընկերության միջև վարձակալության պայմանագրի կնքումը՝ վարձակալության պայմանագրի նոտարական վավերացման և պայմանագրից ծագող գույքային իրավունքների պետական գրանց​ման ծախսերը կատարելով «Անուբիս» սահմանափակ պատաս​խանատվությամբ ընկերության միջոցների հաշվին: 

	
	Իրավական ակտի հիմնավորումը 
/««Դատաբժշկական Գիտագործնական Կենտրոն» պետական ոչ առևտրային կազմակերպությանը տաս տարի ժամկետով վարձակալության պայմանագիր կնքելու թույլտվություն տալու մասին» ՀՀ կառավարության որոշման նախագիծ/

	1. 
	Անհրաժեշտություն

	
	         ՀՀ առողջապահության նախարարն իր 21.05.2013թ. թիվ ԴԴ/06.1/5748-13 գրությամբ և «Դատաբժշկական Գիտագործնական Կենտրոն» ՊՈԱԿ-ի տնօրենն իր 18.06.2013թ. թիվ 15/1-130 գրությամբ դիմել են ՀՀ կռավարությանն առընթեր պետական գույքի կառավարման վարչությանը՝ «Դատաբժշկական Գիտագործնական Կենտրոն» ՊՈԱԿ-ին անհատույց օգտագործման իրավունքով տրամադրված Երևան քաղաքի Մ.Հերացու փ. 5/1 հասցեում գտնվող շենքից 12.45 քառ. մետր ընդհանուր մակերեսով ոչ բնակելի տարածքն «Անուբիս» սահմանափակ պատաս​խանատվությամբ ընկերությանը 10 /տաս/ տարի ժամկետով վարձակալության տրամադրելու խնդրանքով:

      «Անուբիս» սահմանափակ պատասխանատվությամբ ընկերությունը նշված տարածքը 10 /տաս/ տարի ժամկետով վարձակալելու դեպքում, հնարավորություն կունենա կատարել տարածքի բարեկարգման հետ կապված ծախսերը: 


	2.
	Ընթացիկ իրավիճակը և խնդիրները

	
	      Քանի որ ՀՀ առողջապահության նախարարությունը, որպես «Դատաբժշկական Գիտագործնական Կենտրոն» ՊՈԱԿ-ի կառավարման լիազորությունն իրականացնող մարմին, դիմել է ՀՀ կառավարությանն առընթեր պետական գույքի կառավարման վարչությանը՝ կազմակերպությանն անհատույց օգտագործման իրավունքով ամրացված անշարժ գույքից 12.45 քառ.մետր մակերեսով տարածք «Անուբիս» ՍՊԸ-ին 10 /տաս/ տարի ժամկետով վարձակալության տրամադրելու համար, ինչպես նաև հաշվի առնելով, որ  տարածքը վարձակալության տրամադրելու դեպքում վարձավճարները կուղղվեն ՀՀ պետական բյուջե՝ ավելացնելով բյուջեի մուտքերը, ՀՀ կառավարությանն առընթեր պետական գույքի կառավարման վարչությունն առաջնորդվելով «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 3-րդ մասի և ՀՀ քաղաքացիական օրենսգրքի 609-րդ հոդվածի պահանջներով, մշակել և շրջանառության մեջ է դրել ՀՀ կառավարության նշված որոշման նախագիծը: 



	3.
	Տվյալ բնագավառում իրականացվող քաղաքականությունը

	
	        Սկզբունքային փոփոխություններ չկան:



	4.
	Կարգավորման նպատակը և բնույթը

	
	        Նշված որոշման նախագծի ընդունմամբ կավելանան ՀՀ պետական բյուջեի մուտքերը: 

	5.
	Նախագծի մշակման գործընթացում ներգրավված ինստիտուտները և անձինք

	
	        Նախագծի մշակմանը այլ ինստիտուտներ և անձինք չեն մասնակցել:



	6.
	Ակնկալվող արդյունքը

	
	            Նշված որոշման նախագծի ընդունման դեպքում նախատեսվում է վարձավճարների գծով ՀՀ պետական բյուջեի եկամուտների էական ավելացում: 

	7. 
	Այլ տեղեկություններ

	
	        չկան


	
	««Դատաբժշկական Գիտագործնական Կենտրոն» պետական ոչ առևտրային կազմակերպությանը տաս տարի ժամկետով վարձակալության պայմանագիր կնքելու թույլտվություն տալու մասին » ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք



	1. 
	Այլ իրավական ակտերում փոփոխությունների և /կամ լրացումների անհրաժեշտությունը

	
	չկա



	2.
	Միջազգային պայմանագրերով ստանձնած պարտավորությունների հետ համապատասխանությունը

	
	ստանձնած պարտավորություններ չկան




	
	Տեղեկանք հասարակության մասնակցության մասին



	1. 
	Հասարակությանը նախագծի վերաբերյալ իրազեկումը

	
	Որոշման նախագծի քննարկմանը հասարակությունը չի ներգրավվել, քանի որ այն լայն հասարակական շահերի խնդիրներ չի շոշափում:




Տ Ե Ղ Ե Կ Ա Ն Ք
««Դատաբժշկական Գիտագործնական Կենտրոն» պետական ոչ առևտրային կազմակերպությանը տաս տարի ժամկետով վարձակալության պայմանագիր կնքելու թույլտվություն տալու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացման կամ նվազեցման վերաբերյալ
          
««Դատաբժշկական Գիտագործնական Կենտրոն» պետական ոչ առևտրային կազմակերպությանը տաս տարի ժամկետով վարձակալության պայմանագիր կնքելու թույլտվություն տալու մասին» Հայաստանի Հանրապետության կառավարության որոշման նախագծի ընդունման կապակցությամբ նախատեսվում է վարձավճարների գծով ՀՀ պետական բյուջեում եկամուտների ավելացում:

ՏԵՂԵԿԱՆՔ
««Դատաբժշկական Գիտագործնական Կենտրոն» պետական ոչ առևտրային կազմակերպությանը տաս տարի ժամկետով վարձակալության պայմանագիր կնքելու թույլտվություն տալու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն        01.08.2013թ.                               թիվ 1/5-5/11232 -13
ՀՀ ԿԱ անշարժ գույքի կադաստրի պետական կոմիտե

29.07.2013թ.

թիվ ԱՄ/ 7.2 /4734-13

ՀՀ առողջապահության նախարարություն          29.07.2013թ.                  թիվ ԴԴ /11.2/8464-13

ՀՀ արդարադատության նախարարություն 05.09.2013թ.                  թիվ 01/5208-13
	1. Առաջարկվել է որոշման Նախագծի    

 ա/ 1-ին կետում ամրագրել վարձակալությամբ տրամադրվող տարածքի հաշվեկշռային արժեքը,
բ/ 2-րդ կետի 1-ին ենթակետում ամրագրել այն իրավական հիմքը, որով հաշվարկվել է տարածքի ամսեկան վարձավճարի չափը
1. Որոշման նախագծի վերաբերյալ առաջարկություններ և առարկություններ չկան:

1. Որոշման նախագծի վերաբերյալ առաջարկություններ և առարկություններ չկան:

1.Առաջարկվել է Որոշման նախագծի 2-րդ կետի 1-ին ենթակետից հանել «/տարածքի/» բառը:
	Ընդունվել են

Ընդունվել է

	Որոշման Նախագծի 1-ին կետում ամրագրվել է վարձակալությամբ տրամադրվող տարածքի հաշվեկշռային արժեքը, իսկ 2-րդ կետի 1-ին ենթակետում ամրագրվել է այն իրավական հիմքը, որով հաշվարկվել է տարածքի ամսեկան վարձավճարի չափը:
Որոշման նախագծի 2-րդ կետի 1-ին ենթակետից հանվել է «/տարածքի/» բառը:






















